იშვიათი დაავადებების ამბულატორიული მეთვალყურეობის კომპონენტი პროგრამას დაემატა 2012 წელს (საქართველოს მთავრობის 2012 წლის 15 მარტის N92 დადგენილება).
კომპონენტის ბიუჯეტის გასათვლელად, იმ პერიოდისთვის არსებული ნუსხის თითოეული ნოზოლოგიის ამბულატორიული მეთვალყურეობისთვის  საჭირო ლაბორატორიული და ინსტრუმენტული კვლევების და ასევე, სიხშირის შესახებ ინფორმაცია მიღებულ იქნა გენეტიკური და იშვიათი დაავადებების საქართველოს ფონდიდან (N15322 28.02.12). მათ მიერ მოწოდებული მომსახურების სარეკომენდაციო ჩამონათვალი შედგენილი იყო ამ დარგში მომუშავე სპეციალისტებთან კონსულტაციის საფუძველზე, თუმცა, იშვიათი დაავადებების სპეციფიკიდან გამომდინარე, ნუსხაში არსებული ზოგიერთი ნოზოლოგიის ამბულატორიული მეთვალყურეობისთვის საჭირო კვლევების შესახებ ვერ იქნა მოწოდებული ინფორმაცია, გარდა ამისა, ჩამონათვალში იყო ნოზოლოგიები, რომლებიც საქართველოში არ დაფიქსირებულა.
ყველა ეს შემთხვევა ბიუჯეტის გათვლისას არ იქნა გათვალისწინებული, თუმცა, ისევ სპეციფიკიდან გამომდინარე (აღნიშნული ნოზოლოგიების დაფიქსირების შესაძლებლობა), სახელმწიფო პროგრამის ნუსხიდან ისინი არ იქნა ამოღებული (რადგან ბიუჯეტი გლობალურია და ფაქტიური შესრულება შეიძლება ემთხვეოდეს, მეტი ან ნაკლები იყოს დამტკიცებულზე, ნებისმიერ შემთხვევაში, შესაძლებელი იქნებოდა ამ ნოზოლოგიებისთვისაც საჭირო გამოკვლევების ჩატარება, რასაც ექიმი სპეციალისტები იმ კონკრეტულ შემთხვევაში საჭიროდ ჩათვლიან).
გარდა ამისა, კომპონენტის ბიუჯეტის გათვლისას არ იქნა გათვალისწინებული ფენილკეტონურიის ამბულატორიული მეთვლაყურეობისთვის საჭირო კონსულტაციები და კველევბი, ვინაიდან  აღნიშნული მომსახურება ფინანსდება „დედათა და ბავშვთა ჯანმრთელობის“ სახელმწიფო პროგრამის ფარგლებში.
ბიუჯეტის გასათვლელად პარალელურად ჩატარდა ბაზრის კვლევა, 2012 წლის თებერვალში (წერილები N01/9022 ......... N01/9040) სამედიცინო დაწესებულებებიდან და ლაბორატორიებიდან გამოთხოვილ იქნა ინფორმაცია ლაბორატორიული და ინსტრუმენტული კველევის ფასების შესახებ. მოწოდებული ინფორაციის დამუშავების შემდეგ დადგენილ იქნა ბაზარზე დაფიქსირებული მინიმალური ფასები, რომელიც გამოყენებულ იქნა იშვიათი დაავადებების ამბულატორიული მეთვალყურეობის კომპონენტის ბიუჯეტის გასათვლელად.  აღნიშნული გათვლებით ბიუჯეტმა შეადგინა 72 503 ლარი, პროგრამაში დამტკიცდა 70 000 ლარი.
ამასთან, ისევ და ისევ იშვიათი დაავადბეების სპეციფიკიდან გამომდინარე პროგრამაში არ დაკონკრეტებულა კვლევების ჩამონათვალი. 
შემდგომში ზემოაღნიშნულ ნუსხას გენეტიკური და იშვიათი დაავადებების ფონდის რეკომენდაციით  დაემატა რამდენიმე ნოზოლოგია, თუმცა კომპონენტის ბიუჯეტი არ გაზრდილა.
ამბულატორიული მომსახურების მოცულობა გადაიხედა და დამტკიცდა 2020 წელს მინისტრის N01-94/ო ბრძანებით.

